
Тақриз
ба автореферати диссертатсияи Алсенан Абдулҳаким Фаҳад дар мавзуи 

«Мутаммими ҷумлаи форсӣ ва мушкилоти тарҷумаи он ба забони арабӣ» 
(бар асоси романи Бузург Алавӣ «Чашмҳояш»), ки барои дарёфти дараҷаи 
илмии доктори фалсафа РЬ.Э аз рӯйи ихтисоси 6В020900 - Шарқшиносӣ 
(61)020901-3абони форсӣ) пешниҳод шудааст.

Фишурдаи диссертатсияи Алсенан Абдулҳаким ба таҳқиқи яке аз 
масъалаҳои мубрами забоншиносии даврони муосир бахшида шудааст. 
Муаллиф дар асоси маводи гуногуну бисёрҳаҷм масъалаҳои мутаммими 

ҷумлаи форсӣ ва роҳҳои тарҷумаи онро ба забони арабӣ бар асоси 
романи Бузурги Алавӣ «Чашмҳояш» ва таъсири дастури забони арабӣ ба 

дастури забони форсӣ зимни тарҷума мавриди таҳқиқу омӯзиш қарор 
додаст.

Муҳиммияти мавзуи интихобшуда аз ҷониби диссертант возеҳу 

равшан ифода ёфта, бо далелҳои эътимоднок асоснок карда шудаанд.

Таҳқиқи мавзуи мазкур аз он ҷиҳат қобили мулозиҳа аст, ки 
тартиби калимаҳо дар ҷумлаҳои арабӣ ва ҷумлаҳои форсӣ, мушаххас 
намудани тавофутҳо дар асоси таҳлили муқоисавии вожаҳо ва тартиби 
онҳо дар сохтори ҷумла дар ҳар ду забони мавриди таҳқиқ яке аз 

масъалаҳои муҳимми забоншиносии муосир ба шумор мераванд.

Навгонии таҳқиқоти илмӣ дар он таҷассум меёбад, ки бори нахуст 
мутаммим дар забонҳои арабӣ ва форсӣ ба таври муқоисавӣ мавриди 
таҳлилу омӯзиш қарор гирифтааст.

Аҳамияти омӯзиши мавзуи мавриди таҳқиқ дар он зоҳир мегардад, 
ки забони арабӣ ба гурӯҳи забонҳои флективӣ ва забони форсӣ ба гуруҳи 

забонҳои аналитикӣ дохил шуда, аз нигоҳи сохтор ва хусусияти 
синтаксисӣ аз якдигар тафовути куллӣ доранд ва мавҷудияти мавод дар 
забонҳои форсӣ ва арабӣ зарурати тахлили амиқеро барои шинохти 

қонунҳои тарҷума дар ин ду забон ба миён мегузорад.



Мавзуъ дар доираи таҳқиқи рисолаи номзадӣ ҳалли ҳудро ёфтааст. 
Муаллиф тавонистааст дар доираи кори илмӣ аз мақсади дар пеш 
гузоштаи худ барояд. Ӯ дар робита ба ин масъала тамоми маводи 
мавҷударо мавриди таҳлилу баррасӣ қарор додааст.

Ҳамчунин, маводи рисолаи илмӣ метавонад зимни таълими дастури 
забони форсӣ, масусан, дастури назариву амалӣ, дарсҳои назария ва 

амалияи тарҷума, ҳамчун омӯзиши муқоисавии дастури забонҳои 
мавриди қиёс истифода гардад. Умуман, аз фишурдаи диссертатсия 
таассуроти хуб бардоштан мумкин аст. Дар он мазмуни кори илмӣ, ки аз 
муқаддима, се боб ва зербобҳо, хулоса ва рӯйхати адабиёт иборат аст, 

ифода ёфтааст. Маводи нашршудаи муаллиф пурра ба мавзуи 

диссертатсия мувофиқат мекунад ва хулосаҳои баровардани ӯ аз анҷоми 
кори илмӣ, кушодани мавзуъ ва ба ҳадаф расидани муаллиф шаҳодат 
медиҳанд.

Дар баробари дастовардҳо фишурдаи рисола аз баъзе камбудиҳо 

холӣ нест. Зикри он камбудиҳо бо нияти беҳбудию пешрафт, болоравии 

сифати кор зарур мебошанд:

1. Дар фишурдаи рисола зикри арқоми сарчашма ва саҳифаҳои он 

дар дохили қавсайн дар муқоиса бо рӯйхати адабиёт мухталиф аст ва 
мебоист дар таҳрири ниҳоӣ яксон карда мешуд.

2. Ҳамчунин, дар бахши русии фишурдаи ҳангоми зикри ҷумлаҳои 
тоҷикӣ хатоҳои имлоӣ ё техникӣ мушоҳида мегарданд, ки ислоҳи инҳо 

ба нафъи кор хоҳад буд.

Камбудиҳои зикршуда ислоҳшавандаанд ва ислоҳи инҳо арзиши 

корро балантару илмитар менамоянд.

Новобаста ба камбудиҳои ҷузъӣ фишурда (автореферат)-и рисолаи 
доктори Р1ъО муҳтавои асосии рисоларо инъикос намуда, ба 

стандартҳое, ки нисбатан ба авторефератҳо барои дарёфти дараҷаи 
'илмии доктори Рй.О татбиқ мешавад, мувофиқат мекунад ва докторант



Алсенан Абдулҳаким Фаҳад барои дарёфти дараҷаи илмии доктори 
фалсафа РИ.О аз рӯйи ихтисоси 613020900 - Шарқшиносӣ (60020901-Забони 

. форсӣ) комилан сазовор мебошад.

